
Predsjedniku Komore Kemalu Grebi uručeno 
priznanje 

“Privredna ličnost za 2005. godinu” 

Predsjedniku Privredne komore Kantona Sarajevo 
Kemalu Grebi, na prigodnoj svečanosti prije početka 
desete sjednice Skupštine Komore, uručeno je priznanje 
“Privredna ličnost BiH za 2005. godinu” koje dodjeljuje 
Direkcija Agencije za izbor najmenadžera BiH i 
Jugoistočne Evrope iz Zenice. Priznanje je uručio direktor 
Agencije Pane Škrbić uz čestitke i zahvalnost gospodinu 
Grebi na požrtvovanosti u radu i razumijevanju potreba 
privrede.

“Za mene je ovo velika čast i zadatak da se još više 
zalažem u radu i iskreno zahvaljujem Agenciji na ovom 
dragocijenom priznanju”, kazao je Kemal Grebo.

Priznanje 
Sarajevskoj pivari

Na prigodnoj svečanosti je i Sarajevskoj pivari uručeno 
priznanje 1995-2005 DESET PRIZNANJA ZA DESET 
GODINA PODRŠKE RAZVOJU I TRANSFORMACIJI 
KOMORE”. Ovu nagradu ispred Sarajevske pivare preuzeo 
je Goran Konforte, zamjenik generalnog direktora.

Podsjećamo da je Privredna komore Kantona Sarajevo na 
svečanosti organiziranoj sredinom prošle godine u Holiday Innu 
dodijelila ovo priznanje sljedećim kompanijama:

1. Asa Auto  Sarajevo
2. Bosnalijek d.d. Sarajevo
3. Centrotrans-Eurolines d.d. Sarajevo
4. Energoinvest d.d. Sarajevo
5. Fabrika duhana Sarajevo d.d.
6. Hidrogradnja d.d. Sarajevo
7. Klas d.d. Sarajevo
8. Sarajevo-osiguranje d.d. Sarajevo
9. Sarajevska pivara d.d. Sarajevo
10. ŽGP GP d.d. Sarajevo

Kako iz opravdanih  razloga predstavnici Sarajevske pivare nisu 
mogli prisustvovati tadašnjoj svečanosti, ocijenjeno je da je 
sjednica Skupštine Privredne komore Kantona Sarajevo dobra 
prilika za uručenje priznanja Komore ovoj uglednoj i uspješnoj 
firmi.

•
•



G
la
sn
ik

3

AKTUELNOSTI

Sarajevski privrednici su na nedavno održanoj 
desetoj sjednici Skupštine Privredne komore 
Kantona Sarajevo kojom je predsjedavao Rusmir 
Šetić razmatrali cjelokupnu privrednu situaciju i 
definisali brojne probleme koji negativno utiču na 
ostvarivanje boljih poslovnih rezultata u gotovo 
svim granama privrede. Analize i prijedlozi biće 
upućeni organima vlasti, a tražiće se njihov ozbiljniji 
pristup i veći angažman u rješavanju tih problema. 
Članovi Upravnog odbora čiji je predsjednik Mijo 
Mišić su u pripremi sjednice Skupštine dali i svoj 
doprinos u artikulisanju problema privrede. 

STAVOVI PRIVREDNIKA 
SARAJEVSKOG KANTONA O STANJU 

PRIVREDE I PRIJEDLOZI MJERA

Rezultati poslovanja privrede u Kantonu Sarajevo 
u 2005. godini su daleko lošiji nego u 2004. godini. 
Ako imamo stanje da je industrijska proizvodnja u 
2005. godini manja za 1% u odnosu na prethodnu 
godinu, da je deficit u spoljnotrgovinskoj razmjeni 
dostigao rekordni iznos od 2,4 milijarde KM, 
da stopa nezaposlenosti raste brže od stope 
zaposlenosti i sl., onda je to znak svim nadležnim 
organima i institucijama da je vrijeme za uzbunu. 
Međutim, uzbune nema, rasprave nema, kao da je 
sve u najboljem redu. Stoga privrednici Sarajevskog 
kantona ukazuju:

Neadekvatno reagovanje nadležnih 
državnih organa na alarmantno 

stanje privrede
 
Alarmantna ekonomska situacija na koju  ukazuje 
Komora, nažalost, nikoga od nadležnih organa 
posebno ne zabrinjava.
 Na sjednicama zakonodavnih i izvršnih 
organa se ne analizira stanje privrede, niti se 
poduzimaju adekvatne mjere da se nagomilani 
problemi  u privredi rješavaju, što ukazuje npr. i 
činjenica da u nacrtima programa rada Skupštine 
Kantona Sarajevo i Gradskog vijeća Grada Sarajeva  

za 2006. godinu nije bilo problematike iz privrede,  
na što je Komora reagovala, te očekuje da će se 
ova problematika naći u konačnom prijedlogu rada 
Grada i Kantona Sarajevo.
 U 2005. godini Komora je uputila nadležnim 
državnim organima čak 51 inicijativu i predlagala 
mjere  za prevazilaženje teškog stanja u privredi. 
Neke inicijative su prihvaćene, ali većina nije, što 
ukazuje da privreda u ovoj zemlji nije u fokusu 
interesovanja nadležnih državnih organa i njome se 
bave samo u ekscesnim slučajevima (štrajkovi, loši 
primjeri privatizacije i sl.).
 Nedostatak komunikacije nadležnih 
organa sa poslovnim sektorom je očit i to proizvodi 
ogromne probleme u privredi.

Nekontrolisano opterećenje privrede 
iznad njenih mogućnosti

Najveći problemi zbog nedovoljne komunikacije 
nadležnih državnih organa sa poslovnim sektorom 
ispoljavaju se kod donošenja i primjene privredne 
legislative. 
 Posebno se ističe Zakon o akcizama na koji 
je ova Komora bezboj puta reagovala i dokazivala 
koliku štetu trpe neke kompanije (Bosnalijek i 
ostali), ali u Upravi za indirektno oporezivanje 
rješavanje ovog pitanja se rjšava sporo ili nikako. 
 Kantonalni propis o komunalnih taksama 
posebno za oblast bankarstva, osiguranja i 
telekomunikacija kojim su takse enormno 
povećane, može se protumačiti kao signal da ove 
djelatnosti treba izmjestiti iz Sarajeva. 
 Također je problematična primjena 
posebnog poreza u ugostiteljstvu u Kantonu 
Sarajevo. I pored toga što je došlo do primjene 
Zakona o PDV-u, čime se ukida porez na promet 
koji se do donošenja ovog Zakona primjenjivao, 
on se i dalje primjenjuje, čime se vrši dvostruko 
oporezivanje.
 Mnogi zakoni koji se odnose na privredu 
su loše sačinjeni, ne odražavaju stvarno stanje u 

Ko i kako 
troši novac 

privrednika?!

SKUPŠTINA 
PRIVREDNE 
KOMORE 
KANTONA
 SARAJEVO
Pokrenute
brojne inicjjative

privredi i često su neprimjenjivi.
 Stoga Komora pozdravlja aktivnosti USAID-
a na donošenju Pravila o učešću javnosti u izradi 
pravnih propisa. Kompliment ovoj Komori je izražen 
kroz prijedlog USAID-a da u Radnoj grupi za izradu 
ovih Pravila učestvuje predsjednik Privredne komore 
Kantona Sarajevo.
 Nedovoljno učešće poslovnog sektora u 
donošenju propisa koji se odnose na privredu ima 
za posljedicu konstantno opterećenje poslovnog 
sektora od svih nivoa vlasti (kantonalnih organa, 
Vlade Federacije BiH, Parlamenta Federacije BiH i sl.) 
Pri tome se uopšte ne sagledava mogućnost privrede 
kako da podnese teret ovih nameta.
 S druge strane, utrošak ovih sredstava je 
netransparentan i uopšte se ne može kontrolisati da li 
se naknade koje se uzimaju iz privrede troše u svrhe 
za koje su namijenjene.
 Privrednici Kantona Sarajevo posebno 
insistiraju da se preispita osnovica - ukupan prihod - 
kod propisivanja plaćanja naknada za šume i članarine 
turističkim zajednicama i da se transparentno objavi u 
šta su potrošena dosadašnja utrošena sredstva za ove 
namjene.
 Najveći broj propisa koji se odnose na 
privredu donose se na višim nivoima vlasti od 
kantonalne. Stoga bi se morao naći efikasniji način 
da se više čuje glas sarajevskih privrednika i uticaj 
u zakonodavnoj i izvršnoj vlasti Federacije Bosne i 
Hercegovine i Bosne i Hercegovine, imajući u vidu 
visoko učešće privrede Kantona Sarajevo u privredi 
Federacije Bosne i Hercegovine i Bosne i Hercegovine 
po svm značajnijim ekonomskim parametrima.
 Neshvatljivo je da se pojedini organi 
zakonodavne i izvršne vlasti ignorantski odnose 

prema zahtjevima Komore (čak ne smatraju ni svojom 
obavezom da odgovore na dopise, što ukazuje na 
njihov vrlo nizak poslovni moral), iako Komora 
prezentira stavove svojih članova koji čine preko 
70% ekonomske snage Kantona Sarajevo.

Umjesto da se skrati rok za 
registraciju firmi...

U sklopu ukupnih problema u privredi javio se i novi  
problem nakon prelaska registracije pravnih lica u 
kompetencije općinskih sudova. Zbog nedovoljnog 
kapaciteta općinskih sudova, umjesto da se skrati 
došlo je do povećanja roka registracije firmi što 
odvraća ne samo strane nego i domaće investitore i 
poduzetnike.

Državni organi treba da rade na stvaranju 
pogodnog privrednog ambijenta, a ne da se 

bave kreditiranjem privrede 

Privrednici Kantona Sarajevo još jednom ukazuju da je 
osnovna uloga državnih organa da stvaraju povoljniji 
ambijent za privređivanje. Stoga je neshvatljivo da se 
Vlada Kantona Sarajevo, Upravni odbor “Službe za 
zapošljavanje Kantona Sarajevo” i druga stručna tijela 
ovih organa i institucija bave odobravanjem kredita 
privrednim subjektima. Nužno je iznaći druge oblike 
podsticanja privrede, posebno izvozno orijentisane 
privrede.

Javnost i dalje bez informacija o 
finansijskom poslovanju privrede

Slika stanja privrede bi bila kompletnija da se 
objavljuju podaci o finansijskom poslovanju 
privrede. Nažalost, to se ne objavljuje, te se 
ne raspolaže sa podacima o visini ukupnog 
prihoda, dohotka, gubitka, obrtnih sredstava, 
izvoza, poslovnih sredstava, investicija i 
drugih pokazatelja od značaja za analizu 
stanja i utvrđivanje mjera za prevazilaženje 
negativnih tendencija u privredi. Interesantno 
je da se niko do sada nije zapitao kolika je 
šteta od neobjavljivanja ovih podataka i 
čemu služi Odluka Vlade Federacije Bosne i 
Hercegovine da se završni računi poslovnih 
subjekata predaju Agenciji za finansijske, 
informatičke i posredničke usluge, ako ona te 
podatke ne objavljuje, a kada  Komora zatraži 
te podatke, onda za to traže veoma visoku 
cijenu.

Komora racionalno 
poslovala u 2005.

Skupština je usvojila Godišnji obračun za 2005. godinu i Izvještaj 
o popisu sredstava, potraživanja i obaveza Privredne komore 
Kantona Sarajevo na dan 31.12.2005. godine. Ocijenjeno je da 
je Komora poslujući u općim otežanim uslovima privređivanja 
i teškoj finansijskoj situaciji iskazala visok stepen racionalnosti 
u poslovanju. Nadzorni odbor koji je održan 20. februara je 
u svom Izvještaju za Upravni odbor i Skupštinu ocijenio da 
su u drugom polugodištu 2005. godine ostvarene pozitivne 
tendencije u odnosu na prvo polugodište iste godine, koje su 
rezultirale manjim obimom gubitaka i očekuje da se ovakvi 
trendovi nastave i ubuduće. Pored toga, Nadzorni odbor 
smatra da bi dalje smanjenje troškova dovelo u pitanje 
realizaciju planiranih programskih zadataka i očuvanje stručnih 
kadrova Komore, te je i iz tih razloga neophodno raditi na 
povećanju prihoda.

projekti

Privredna komora Kantona Sarajevo je 2006. godinu 
proglasila GODINOM INFORMATIZACIJE BIZNISA. 
U saradnji sa svojim članovima, koristeći njihove 
potencijale i poslovne partnere, pristupila je realizaciji 
prvog projekta - Projekat eUčenja (eLearning).
 Ugovor i Sporazum o saradnji na realizaciji 
ovog projekta potpisali su 27. februara Kemal Grebo, 
predsjednik Komore i Dženana Oručević, direktorica 
firme Alem sistem, ekskluzivnim zastupnikom firme 
Cognita d.o.o.
 Projekat je namijenjen firmama, vladinim i 
nevladinim institucijama, organizacijama, studentima, 
đacima i drugim. Obuhvata različita tematska područja; 
informatiku, strane jezike, menadžment, opšta poslovna 
znanja, različita tehnička znanja i vještine i sl. Osnovni 
kursevi iz korištenja informatičkih tehnologija, MS 
Office alata (Word, Excel, Access,Power Point, Project 
Managment), kao i kursevi stranih jezika su na jezicima 
naroda BiH, što predstavlja kvalitativnu prednost u 
odnosu na druge.
 Mogućnosti Projekta su velike u smislu Internet 
i Intranet rješenja.
 Internet seminarima se može pristupati sa 
radnog mjesta, od kuće, iz internet caffe-a, škole, 
biblioteke, ukratko, odakle god postoji veza prema 
Internetu. Vrijeme pristupa seminaru nije određeno 
i korisnik bira vrijeme kad će pristupiti seminaru ili 
nekom dijelu seminara. Seminari su multimedijalnog 
sadržaja uz interakciju korisnika i sistema.  

Korisnik 
se navodi na samostalan rad kako bi po završetku seminara 
imao i vlastito iskustvo. Pritom nije prepušten sam sebi, 
već mu se u svakom trenutku nudi nekoliko oblika 
pomoći, direktna pomoć  sistema (simulacija rješenja), 
korištenje komunikacijskih alata za postavljanje pitanja 
(oglasnih tabli, chata), razmjena mišljenja ili iskustava 
s drugim korisnicima (diskusione grupe) i direktna 
pomoć mentora. Pored toga korisnik ima permanentno 
uvid u svoje rezultate edukacije i vremenu provedenom 
na konkretnom seminaru. Za svaku edukaciju, seminar 
polaznici će dobiti validan certifikat. 
 Intranet rješenja eUčenja su primjenljiva na 
firme, posebno velike sisteme. Odabrane seminare  firme 
postavljaju na svoju IT infrastrukturu uz korištenje LMS 
(sistema za upravljanje učenjem-softver) i omogućavaju 
obuku velikog broja svojih zaposlenika.
 Korisničke funkcije polazniku omogućavaju 
planiranje i praćenje vlastitog razvoja putem obrazovnih 
lanaca, komunikaciju sa mentorom, menadžerom i ostalim 
članovima grupe, kao i uvid u najvažnije statuse i statistike 
njegovog rada na konkretnom seminaru. Menadžmentu 
je također omogućen uvid u edukaciju svakog zaposlenika 
pojedinačno i to koliko je vremena proveo na pojedinim 
seminarima, kakve je rezultate postigao i slično. 
Obučavati se mogu pored zaposlenika i vanjski saradnici; 
predstavnici i agenti, kao i korisnici, odnosno kupci za 
upoznavanje proizvoda, ili kod upoznavanja procedure 
naručivanja robe i sl.

Rusmira Mandić

Saradnja komora Sarajeva i Belgije-
Luksemburg-JIE

U namjeri da doprinesu razvoju  trgovine i ekonomskih odnosa između Bosne i Hercegovine i Kraljevine Belgije, 
a  uzimajući u obzir sličnost ciljeva u uvjetima promoviranja trgovine i industrije, Privredna komora Kantona 
Sarajevo i Komora Belgija-Luksemburg-Jugoistočna Europa (Chamber of Commerce Belgium-Luxembourg 
South-East Europe) potpisale su protokol o međusobnoj suradnji. 
 Protokol je potpisan u prostorijama Privredne komore Kantona Sarajevo, a potpisnici su predsjednik PK 
Belgija-Luksemburg-JIE, Milan Jezic von Gesseneck  i predsjednik Privredne komore Kantona Sarajevo Kemal 
Grebo.
 Cilj je unapređenje suradnje kroz predstavljanje interesa poslovnih zajednica i dobivanje i širenje 
informacija o tržištu druge strane. Dvije komore će održavati kontakte i uložiti napor na promoviranju razvoja 
trgovine, a posebno podrške izvozu, ekonomije i tehničke suradnje između svojih članica, te razmjenjivati 
informacije o lokalnim sajmovima, izložbama i trgovinskim promotivnim događajima.
 Ovaj protokol je još jedan korak u nizu koje PK Kantona Sarajevo poduzima s ciljem unapređenja usluga 
koje pruža svojim članicama. 

Dubravka Bošnjak

Učenje za 
svakog 

eLearning

Privredna komora 
Kantona Sarajevo i 
firma “Alem sistem“ 
potpisali sporazum o 
saradnji na realizaciji 
projekta eUčenje

Centar 

Predsjednik Privredne komore Kantona Sarajevo Kemal 
Grebo i načelnik Općine Centar Sarajevo Dževad 
Bećirević potpisali su 6. februara. Protokol o realizaciji 
granta Komori u vrijednosti od 15.000 KM. 
 Ovim sredstvima Općina Centar sufinansira 
izradu sljedećih projekata: «Razvoj poduzetništva na 
selu», «Katalog -Podrška razvoju biznisa», «Turistički 
proizvod Grada Sarajeva», «Direktive EU – Vodič 
za privrednike», «Usaglašavanje srednjeg i visokog 
obrazovanja KS sa potrebama privrede» i «Afirmacija 
rada - Slobodnih zona».
 Potpisnici Protokola  vjeruju da će realizacija 
pomenutih projekata omogućiti pozitivna kretanja u 
poslovnom sektoru. Dobra poslovna saradnja Općine 
i Komore produbljivaće se i na drugim zajedničkim 
projektima. 

Novi Grad

  U novootvorenom Biznis centru 
Općine Novi Grad 22. februara potpisan 
je Protokol o realizaciji granta Komori u 
vrijednosti od 8.500 KM. 
 «Općina Novi Grad smatra Privrednu 
komoru Kantona Sarajevo ozbiljnom i 
stručnom institucijom i sretni smo da možemo, 
koliko nam to prilike dozvoljavaju, učestvovati 
u sufinansiranju i implementaciji projekata 
koje Komora planira realizirati u ovoj godini 
i koji su od općeg značaja za privredni razvoj 
Sarajeva», istakao je ovom prilikom Damir 
Hadžić.
 Radi se o sljedećim projektima: «Razvoj 
poduzetništva na selu», «Tehnološki parkovi i 

inkubacioni centri u funkciji realiziranja strateških ciljeva razvoja Kantona Sarajevo», «Katalog -Podrška razvoju 
biznisa», «Turistički proizvod Grada Sarajeva», «Direktive EU – Vodič za privrednike»,»Povećanje izvozne 
sposobnosti privrede KS», «Usaglašavanje srednjeg i visokog obrazovanja KS sa potrebama privrede» 
 Općina Novi Grad će zatražiti i učešće Privredne komore Kantona Sarajevo u izradi «Strategije 
razvoja Općine Novi Grad». 
 

Predsjednik Komore se zahvalio čelnim ljudima općina na ukazanom povjerenju i pozvao ostale 
predstavnike lokalne samouprave da slijede primjer općina Centar i Novi Grad i učestvuju u realizaciji 
projekata Komore. Kako je istaknuto, radi se o izuzetno kvalitetnim projektima kakvih je danas sve 
manje, a koji imaju za cilj poboljšanje privrednog ambijenta.

Općine Centar i Novi Grad potpisale Protokol 
sa Komorom o sufinansiranju projekata



G
la
sn
ik

7

AKTIVNOSTI

Privredna komora Kantona Sarajevo 
organizirala je raspravu o primjeni 
pravilnika koji definišu dobivanje 
okolinske dozvole i po kojima 
postojeći pogoni i postrojenja 
trebaju obezbijediti okolinsku 
dozvolu od oktobra 2006. do 2008. 
godine.

 Pravilnikom o pogonima i 
postrojenjima za koje je obavezna 
procjena uticaja na okoliš i pogonima 
i postrojenjima koji mogu biti 
izrađeni i pušteni u rad samo ako 
imaju okolinsku dozvolu (Sl. novine 
FBiH br.19/04) utvrđeni su:

- pogoni i postrojenja koja moraju 
proći proceduru procjene uticaja 
na okoliš (čl. 4),

- pogoni i postrojenja za koje se 
procjena uticaja na okoliš vrši 
na osnovu ocjene Federalnog 
ministarstva (čl.6),

- pogoni i postrojenja za koje nije 
potrebna procjena uticaja na okoliš 
a za koje Federalno ministarstvo 
izdaje okolinsku dozvolu (čl.8),

- pogoni i postrojenja za koje 
postoji opasnost od nesreća većih 
razmjera, a za koje Federalno 
ministarstvo izdaje okolinsku 
dozvolu (čl.9).

Pravilnikom o pogonima i 
postrojenjima koji mogu biti pušteni 
u rad samo ako imaju okolinsku 
dozvolu (Sl. Kantona Sarajevo, 
br.19/04), utvrđeni su:

- pogoni i postrojenja za koje se 
obavezno provodi procedura 
izdavanja okolinske dozvole.

 Pravilnikom o rokovima 
za podnošenje zahtjeva za 
izdavanje okolinske dozvole za 
pogone i postrojenja koji imaju 
izdate dozvole prije stupanja na 
snagu Zakona o zaštiti okoliša (Sl. 
novine F BiH br. 68/05) utvrđeni su 
rokovi u kojima su operateri pogona 
i postrojenja dužni podnijeti zahtjev 

za izdavanje okolinske dozvole (čl. 
3).

 Pravilnikom o uvjetima za 
podnošenje zahtjeva za izdavanje 
okolinske dozvole za pogone 
i postrojenja koja imaju izdate 
dozvole prije stupanja na snagu 
Zakona o zaštiti okoliša (Sl. novine 
F BiH br. 68/05) utvrđeno je da:

- postojeći pogoni i postrojenja iz 
stava 1 člana 2 ovog pravilnika ne 
podliježu procjeni uticaja na okoliš 
(čl.2),

- operator pogona i postrojenja 
iz čl.2 pravilnika dužan je prije 
podnošenja zahtjeva za izdavanje 
okolinske dozvole izraditi Plan 
aktivnosti sa mjerama i rokovima 
za postupno smanjenje zagađenja 
i za usaglašavanje sa najboljom 
raspoloživom tehnikom (čl.3),

- sadržaj plana aktivnosti definisan 
je čl.4 pravilnika.

 U skladu sa raspravom 
zaključeno je da se u organizaciji 
Privredne komore Kantona Sarajevo 
provede edukacija (set seminar) u 
svrhu pružanja konkretne pomoći 
privrednim subjektima za dobivanje 
okolinskih dozvola. 

Predloženo je da se za provedbu  
ovih seminara angažuju eksperti i 
praktičari iz pojedinih industrijskih 
grana.

Seminari će biti namijenjeni za 
pogone i postrojenja (industrijske 
grane) Tu spadaju slijedeće 
industrijske grane: 

Energetska industrija, 
Hemijska industrija,
Metalna industrija,
Mineralna industrija,
Upravljanje otpadom, 
Upravljanje vodama,
Ekstraktivna industrija,
Poljoprivreda, šumarstvo i 
vodoprivreda, 
Prehrambena industrija, 
Tekstilna, kožarska, drvna i 
papirna industrija 
Infrastrukturni i drugi projekti.

 U cilju realizacije donesenih 
zaključaka pokrenute su aktivnosti 
na prikupljanju informacija o 
zainteresiranosti privrednih 
subjekata za organiziranje 
instruktivnog seminara po 

pitanju izrade neophodne 
dokumentacije za 

d o b i v a n j e 
o k o l i n s k e 

dozvole. 
Aiša 

Hajdar

•
•
•
•
•

•
•

•
•

•

 Pomoć privrednim 
subjektima 
u dobivanju 

okolinske dozvole

PRIJAVITE SE NA 
INSTRUKTIVNE 

SEMINARE PO PITANJU 
IZRADE NEOPHODNE 
DOKUMENTACIJE ZA 

DOBIVANJE OKOLINSKE 
DOZVOLE.

EDUKACIJA

U februaru preko 60 
polaznika pohađalo 
edukaciju u Komori 

 
Centar za edukaciju kadrova Privredne komore 

Kantona Sarajevo uspješno je realizovao 4 seminara 
u februaru 2006. godine.  

„Kako napraviti uspješnu prezentaciju” 
(9. februar)
 Cilj seminara je bio da se privrednici educiraju kako 

da naprave uspješnu prezentaciju firme, proizvoda, 
usluga, kako bi izbjegli plaćanje ovih usluga dugim 
firmama. Seminar su realizirale Rusmira Mandić, 
direktorica Centra za informatičke poslove Komore 
i Pamela Begović. Na seminaru je bilo prisutno 14 
polaznika.

„Organizacija Public Relation odjela u preduzećima 
i drugim organizacijama” (16. februar)

 Odnosi sa javnošću su bitan element poslovanja. Cilj 
ovog seminara je bio da konkretno pomognemo 
firmama i drugim organizacijama koje žele da 
formiraju ovaj važni odjel u svojim sredinama. 
Predavač na seminaru je bio Emir Hadžikadunić 
(UNDP – United  Nations Development 
Programme). Na seminaru je bilo prisutno 12 
polaznika.

„ Poslovno komuniciranje u funkciji prodaje” (20. 
februar)

 Seminari sa temama unapređenja prodaje su 
uvijek dobrodošli. Komora je ovim seminarom 
počela saradnju sa renomiranom hrvatskom 
komunikacijskom kućom “Gendar” iz Zagreba. 
Seminar je prezentirala mr. sc. Marija Novak-Ištok 
direktor “Gendar”-a. Na seminaru je bilo prisutno 
25 polaznika.

 
„Timski rad i donošenje poslovnih odluka”
(23-24. februar)
 Timski rad je jedna od zanimljivijih tema. Do sada 

smo realizirali sa Adizes institutom više seminara na 
temu timskog rada u posljednjih nekoliko godina. 
Seminar je realizirao Boris Vukić, jedan od osnivača 
Adizes Southeast Europe, iz Novog Sada – jedine 
filijale Adizes instituta u Jugoistočnoj Evropi. Na 
seminaru je bilo prisutno 10 polaznika.

 
 Na ukupno četiri realizirana seminara u februaru 

2006. godine bio je prisutan 61 polaznik iz 25 
preduzeća i drugih organizacija.

F. Podrug

Iz ugla polaznika

 Svoje mišljenje o seminaru Poslovno 
komuniciranje u funkciji prodaje i njegovoj 
organizaciji za Glasnik dala je Hazema 
Begić, zaposlena u sektoru marketinga u BH 
Telecomu.

 “S obzirom da sam svakodnevno u 
prilici da prodajem i poslovno komuniciram 
sa različitim tipovima klijenata, edukacija 
je neminovna. Savremeni način poslovanja 
zahtijeva korištenje novih prezetacijskih 
vještina i tehnika što smo imali priliku čuti 
na ovom seminaru. Način prezentacije je bio 
interesantan, pristup temi aktivan, mada je rad 
u grupama mnogo efektniji. BH Telecom ima i 
vlastiti centar za edukaciju gdje se usavršavamo 
i «ciljano» obrazujemo u skladu sa potrebama 
posla koje obavljamo, ipak edukacije nikad nije 
dovoljno. Seminari koje ogranizuje Privredna 
komora KS su aktuelni i idu u korak sa 
potrebama privrede”, kaže Begić.

 Za pozitivne rezultate kompanije a i 
pojednica, usavršavanje i dodatno obrazovanje 
su ključ uspjeha. Oni koji vole svoj posao uvijek 
će pronaći vrijeme za edukaciju.

L.H.

EDUKACIJA

SEMINARI U MARTU 
 

«Prodajna komunikacija u turizmu» 
- 6. mart 

Partner «Gendar» Zagreb. Predavač mr. 
sc. Marija Novak-Ištok. Pozivamo firme 
iz turizma, hotele, turističke agencije i 
druge da prisustvuju ovom zanimljivom 
seminaru !

«Zaštita okoline i međunarodni 
programi podrške» - 14. mart

Predavači: Ibro Čengić, dipl. ing. & mr. 
sc. Jasmina Čengić. Seminar je namijenjen 
preduzećima i organizacijama koje se bave 
učešćem na međunarodnim tenderima iz 
oblasti zaštite okoline, naročito o pravilima 
i postupcima uključivanja u međunarodne 
programe i projekte iz ove oblasti.

 «Standard ISO 9000:2000 – šansa 
za menadžere» - 20. mart

Partner: Smile it Solutions (Beč, Austrija). 
Predavač Mićo Jančev. Seminar je 
namijenjen firmama koje namjeravaju 
da krenu o proces uspostavljanja 
sistema kvaliteta u skladu sa zahtjevima 
ISO standarda. Koje prednosti donosi 
uspostavljen sistem kvaliteta za jednu 
firmu.

«Upravljanje intelektualnim 
kapitalom» - 30-31. mart

Partner: Adizes institut (Santa 
Barbara, USA) – Adizes Southeast 
Europe, Novi Sad. Mnogi teoretičari i 
praktičari menadžmenta su upravljanje 
intelektualnim kapitalom označili 
kao ključ za uspješno poslovanje u 
21. vijeku. Vrijednost ove «nevidljive 
imovine» u prosjeku je tri puta veća od 
knjigovodstvene vrijednosti preduzeća.

«Značaj menadžmenta ljudskih 
potencijala u modernim 
organizacijama» - mart

Predavač: mr. sc. Damir Ahmetović 
(UNDP – United Nations Development 
Programme)
Cilj je da se skrene pažnja na rastući 
značaj ljudskog kapitala i pruže konkretni 
modeli organizovanja funkcije modernog 
menadžmenta ljudskih potencijala 
u privrednim preduzećima i drugim 
organizacijama.

Informacije na telefone: 250-117, 
250-116, 250-107 ili web stranici 

Komore: www.pksa.com.ba/
Aktuelni seminari

•

•

•

•

•

Projekt 
menadžeri 

trebaju 
«Hybrid 

skills»

Kretanja u privredi su dovela 
do promjena, tako u Evropi 
npr. u Njemačkoj danas preko 
70% zaposlenih radi u uslužnim 
djelatnostima (u poređenju sa 
1951. godinom kada je bilo 
23%). Također je i u proizvodnji 
zabilježen rast uslužnih djelatnosti 
(npr. programiranjem mašina/ 
nadgledanje umjesto  opsluživanja). 
Istovremeno opada broj pomoćnih 
radnika ili niže kvalifikovanih 
radnika, a raste broj visoko 
obrazovanih radnika i stručnjaka. 
Ovim razvojem dolazi do stalne 
promjene zahtjeva, odnosno 
profila stručnog i rukovodećeg 
kadra  u preduzeću. 

Oganizaciona dinamika i projekt 
menadžment

Pored tzv. promjena u 
kvalifikacijama također se 
mijenja i organizaciona struktura. 
Do sada je to bila klasična 
hijerarhija po funkcijama u kojoj 
se  nalaze mnoga preduzeća. U 
budućnosti češće ćemo imati  
«dinamičnu organizaciju» koja 
se permanentno mijenja putem 
In- i Outsourcing-a saradnjom i 
povremnim radom, posebno u 
projekt menadžmentu.

 Ukidanje klasičnih 
rukovodećih funkcija u budućnosti 
nadoknadit će se davanjem 
odgovornosti za proizvode, 
uslužne djelatnosti ili kupce. Tako 
postoji onaj koji se brine za kupce 
ili proizvode kao Key-Account-
Manager, projekt menadžer ili 
stručni radnik specijalizovan za 
određene oblasti kao npr. referent 
za kadrove ili TQM menadžer. 

Različite odgovornosti 
zahtijevaju hybrid skills

 Česte promjene u 

organizaciji mijenjaju i sposobnosti  
koje mora imati jedan menadžer. 
Od njega se traži da reaguje brzo. 
Do sada je bio odlučujući tzv. 
seniorski pricip (iskustvo koje se 
stiče godinama) za preuzimanje 
rukovodećih funkcija, npr. 
najstariji stručnjak po iskustvu bio  
je rukovodilac grupe. 

 U mnogim preduzećima 
se u međuvremenu  promijenilo 
shvatanje i pored stručnih 
kompetencija  (expert skills) sve 
više su važne tzv. soft skills kao 
ključne kvalifikacije za uspješan 
menadžment u odjelima, na 
projektima, u procesnim lancima. 
Jednostavan primjer je da radnik 
koji je zaposlen na jednom 
projektu je i projekt menadžer na 
drugom projektu.

Sposobnost obavljanja više 
različitih fukcija može se nazvati 
«Hybrid skills»:

Pored toga što obavlja 
svoje redovne zadatke 
– promjenom organizacije 
mijenja svoju ulogu;

Pozicije  u internacionalnom 
menadžmentu npr. stalnim 
prilagođavanjem na različite 
komunikacijske kulture;

Paralelne uloge, npr. 
rukovodilac odjela koji 
istovremeno radi kao 
stručnjak i vodi neki drugi 
projekat.

 Stalne organizacione 
promjene u preduzeću i 
preuzimanje rukovodećih i 
istovremeno stručnih uloga 
pružaju mogućnost svakom 
menadžeru da sačuva svoju užu 
specijalnost. Neovisno o njegovoj 
dugogodišnoj menadžerskoj 
karijeri  od njega se zahtijeva 
spremnost na usavršavanje 
kao i stalne promjene, od toga 
da  jednom radite na  realizaciji 
projekta, jednom ste angažovani 
kao stručno lice, a jednom  ste 
projekt menadžer. 

Autor Harald Meier (REFA 
Bundesverbandes e.V.)

Prevela Lejla Halkić

•

•

•

predstavljamo vam

 Iskraemeco Sarajevo d.o.o. je firma 
osnovana 1999. godine zajedničkim ulaganjem JP 
Elektroprivreda Bosne i Hercegovine i Iskraemeco 
Kranj-Slovenija. 
 Inicijalni kapital iznosio je preko 4.200.000 
KM od čega je učešće Elektroprivrede BiH 57,5%, 
a Iskraemeco iz Kranja 42,5% i u tom omjeru su 
danas uređeni vlasnički odnosi. Iskraemeco iz Kranja 
je velika i uspješna kompanija koja posluje preko 60 
godina i treća je po proizvodnji elektične opreme u 
Evropi, a peta u svijetu.
 Iskraemco Sarajevo bavi se proizvodnjom 
brojila električne energije. Ujedno nude laboratorijske 
usluge za servisiranje i baždarenje brojila. Posjeduju 
i odjeljenje za inžinjering i projektovanje koje se 
bavi projektovanjem i izvođenjem sistema za tzv. 
daljinsko očitavanje električne energije, u ovom 
momentu više u industriji, a manje u domaćinstvima. 
Ovaj projekat realiziraju u saradnji sa stručnjacima iz 
Elektroprivrede. 
 “Iskraemeco Sarajevo može ponuditi cjelovita 
rješenja za sve segmente mjerenja u elektroprivredi 
za domaćinstva, male privredne potrošače, zatim 
male i velike industrijske potrošače, kao i za 
elektrodistribucije na nivou proizvodnje i prenosa 
energije. Paleta proizvoda sastoji se od pojedinačnih 
uređaja do sistemskih rješenja, uključujući i 
inžinjering”, kazao nam je direktor ove firme Josip 
Frančić. 
 Kapaciteti firme su na bazi najsavremenije 
tehnologije kao i savremenog plaćanja i kontrole 
svih procesa rada zasnovanih na računarski vođenim 
sistemima i iznose 45.000 novih brojila električne 
energije i 35.000 servisiranih brojila na bazi rada u 
jednoj smjeni godišnje.
 U svojoj djelatnosti bave se i prodajom svih 
uređaja iz proizvodnog programa Iskraemeco Kranj, 
a u proizvodnji koriste licencni ugovor ove slovenačke 
kompanije. 
 Sva tehnologija je propisna i svi proizvodi su 
odobreni od međunarodno priznatih instituta.
 “Kontrola brojila električne energije odvija se 
u dvije labaratorije po procedurama koje zadovoljavaju 
svjetske standarde iz oblasti mjeriteljstva i sa 

najsavremenijom opremom koja je računarski vođena 
i nadzirana, a kontrolisana od svjetski priznatih 
laboratorija kao što je PTB Njemačka”, ističe Josip 
Frančić.
 Bez  obzira što je Elektroprivreda većinski 
vlasnik u dijelu javnih nabavki za Iskrameco Sarajevo  
nema nikakvih preferencijala. 
 “Prilikom uvođenja PDV svoj informacioni 
sistem smo prilagodili novom načinu fakturisanja. 
Cijene su ostale iste za dio PDV-a koji se mora izraziti 
za potrebe firme i trenutno pripremamo analizu 
nakon prvog kvartala o efektima PDV-a koji se odnosi 
na likvidnosti firme”, kazao nam je pored ostalog 
Josip Frančić.
 Od 2003. godine obavljaju lon poslove za 
potrebe Iskraemeco Kranj. 
 “Sa Iskraemeco Kranj vodimo pregovore na 
temu proširenja proizvodnje kroz lon poslove. To bi 
značilo proširivanje proizvodnje i zapošljavanje jednog 
broja novih radnika.
 Kvalitet proizvoda Iskraemeco d.o.o. 
Sarajevo temelji se na proizvodnim postupcima koji 
su organizovani u skladu sa ISO 9001:2000. 

Elvira Baždar

U toku su 
aktivnosti na 
projektovanju i 
izvođenju sistema 
za tzv. daljinsko 
očitavanje 
električne energije

Iskraemeco
d.o.o 

Sarajevo

Josip Frančić, direktor Iskraemeco Sarajevo

USPJEH

 Na prigodnoj svečanosti 
u prisustvu predstavnika Kantona 
Sarajevo, Zadružnog saveza BiH, 
Privredne komore KS, Općine 
Centar, privrednih subjekata 
i farmera sa područja Mjesne 
zajednice “Nahorevo”, Ministar 
privrede u Vladi KS Abid Šarić i 
načelnik Općine Centar Dževad 
Bećirović potpisali su Protokol o 
početku rekonstrukcije, adaptacije i 
tehničkog opremanja Poljoprivredne 
zadruge “Centar” u Nahorevu. 
 Kanton Sarajevo sufinansira 
realizaciju projekta sa 100.000, a 
Općina Centar sa 350.000 KM. 
 Rekonstrukcijom i 
adaptacijom poprilično neuslovnog 
objekta nekorištene škole, stvoriće 
se uslovi za normalan rad zadruge, 

razvoj poljoprivredne proizvodnje 
i plasman sirovina, prvenstveno 
mlijeka, mesa, nekih vrsta voća, 
ljekobilja i drugih poljoprivrednih 
proizvoda sa ovog područja. U 
sklopu Zadruge formirat će se 
odjel za razvoj turizma, za šta 
ovaj kraj ima izuzetne potencijale, 
kao što su: blizina jedinstvenog 
vodopada Skakavac, Crepoljskog, 
Bukovika, izvorišta pitkih voda, 
mogućnost boravka na imanjima 
poljoprivrednih domaćinstava i u 
netaknutoj prirodi itd... 
 Radom zadruge stvoriće se 
uslovi za zapošljavanje i ostvarenje 
prihoda na vlastitom posjedu. 

Sulejman Selimović

 U organizaciji USAID prezentiran je projekt 
pod nazivom “Pojednostavljenje aktivnosti izdavanja 
dozvola i režima rada inspekcija” – SPIRA. Projekt 
predviđa značajno smanjenje broja regulatornih 
prepreka i potrebnih dana na koja nailaze poslovni ljudi 
prilikom pokretanja biznisa i/ili dobijanja građevinske 
dozvole. U sadašnjim uslovima biznismeni se suočavaju 
sa prekomjerno složenim sistemom registracije, 
suvišnim naknadama i konfuznim, nejasnim uslovima kod 
podnošenja zahtjeva. Običan čin početne registracije 
(pribavljanje dokumenata – predregistraciona faza i 
sama registracija) društva sa ograničenom odgovornošću 
(d.o.o.) u Kantonu Sarajevo traje obično oko 60 dana, 
a da bi preduzeće postalo u potpunosti operativno 

neophodno je još oko 110 dana (postregistraciona faza). 
Znači da za osnivanje preduzeća i otpočinjanje biznisa u 
Kantonu Sarajevo pod normalnim okolnostima najčešće 
treba oko 170 dana. Za cijelo vrijeme vodi se jedan 
sudski i sedam upravnih predmeta, za šta je neophodno 
ukupno izdvojiti oko 3.200 KM. Slična situacija je kod 
otvaranja samostalnih zanatskih radnji, s tim da se vode 
samo upravni postupci (devet) pri nadležnoj općini, za 
šta je potrebno oko mjesec dana, a troškovi iznose od 
500 - 1.000 KM.  
 Ukoliko otpočinjanje biznisa traži izgradnju 
nekog objekta, neophodno je uložiti dodatne napore 
za pribavljanje urbanističke saglasnosti, građevinske 
dozvole i upotrebne dozvole, kao i niz drugh brojnih 
pratećih dokumenata. Sve ove aktivnosti traže izdvajanje 
značajnog novca i vremena. 
 SPIRA projekt predviđa osjetno smanjenje svih 
faza u postupku registracije preduzeća, pribavljanju 
dozvola za gradnju objekata neophodnih za otpočinjanje 
biznisa, davanje većeg značaja općinama pri registraciji 
preduzeća itd. Tako na primjer registracija preduzeća 
po prijemu zahtjeva ne bi smjela biti duža od pet dana, 
a pribavljanje dozvola za gradnju će se projektom  
predvidjeti najmanji mogući broj dana. 

Sulejman Selimović

Poljoprivredna 
zadruga 

“Centar” 
Nahorevo

PROTOKOL O 
REKONSTRUKCIJI

Kanton Sarajevo 
sufinansira realizaciju 
projekta sa 100.000 
KM, a Općina Centar sa 
350.000 KM 

Poboljšanje 
uslova za 

pokretanje 
biznisa

BIZNIS VIJESTI U FEBRUARU

Oglašavajte se u Glasniku !
cijene u KM

članovi Komore

+ 50% 

kolor

ostali

+ 50%

 kolor

1/5 stranice 50,00 75,00

1/4 stranice 70,00 100,00

1/3 stranice 100,00 150,00

1/2 stranice 150,00 220,00

1/1 stranice 200,00 300,00

Cijena na koricama uvećava se za 20% 

Sve informacije na ℡: 25 01 44  �: 25 01 36, e-mail: elvirab@pksa.com.ba

KOMPANIJA AVAZ KUPILA 7,3 POSTO DIO-
NICA FIRME PROSPERITET SARAJEVO 

Kompanija Avaz kupila je nedavno na Sarajevskoj 
berzi 3.226 dionioca Prosperiteta Sarajevo, što izno-
si 7,30 posto od ukupnog broja emitovanih dionica 
ovog emitenta.

EBRD NAJAVLJUJE MOGUĆNOST 
FINANSIRANJA PROJEKTA 

GASOVODA KROZ BIH 

Evropska banka za obnovu i razvoj (EBRD) u BiH 
uložila je u BiH milijardu KM u proteklih nekoli-
ko godina, ocjenjujući da je za našu zemlju od 
najvećeg značaja jedan uspješan i dinamičan sektor 
koji će pomoći boljoj reintegraciji BiH u regiji. U 
tom slučaju BiH bi došla na nivo razvijenosti in-
frastrukture koji odgovara nivou ostalih zemalja u 
regionu, te se EBRD stoga odlučio za investiranje 
u dva najbitnija sektora, a to je infrastruktura i pri-
vatni sektor. 
Kada je u pitanju projekat gasovoda u BiH, prva 
faza tog projekta koštaće od 60 do 80 miliona eura, 
a  faza pripreme za projekt trajati između šest i 
devet mjeseci. U toku su pregovori sa zvaničnim 
vlastima o tom projektu, ali je glavna ideja da se 
BiH pridruži gasovodu Hrvatske (na sjevernoj stra-
ni), kako bi na taj način mogla da prima gas kako iz 
ruskih tako i drugih izvora. Predstoji veliki posao 
vezan za pripreme studije izvodljivosti, odnosno 
za sve što treba pripremiti kako bi projekat postao 
funkcionalan. 

ODJELJENJE ZA MAKROEKONOMSKE
 ANALIZE UIO-a

Ovom prilikom želimo da podsjetimo naše članice kao i čitaoce 
o mogućnostima korištenja WEB-stranica Uprave za indirektno 
oporezivanje (www.uino.gov.ba).
Pored informacija iz različitih oblasti kojima upravlja UIO, kao 
što su carine, porezi, poslovne usluge, provođenje carinskih i 
poreznih propisa, način i potrebna dokumentacija za registraciju 
obveznika poreza na dodatnu vrijednost (PDV), kao i sprečavanje 
prevara i krijumčarenja, na istoj stranici možete pronaći i infor-
macije o radu Sektora za informacione tehnologije koji pružaju 
tehničku podršku radu Uprave za indirektno oporezivanje.
Također, na istoj stranici imate mogućnost za elektronsko 
podnošenje prijava obveznika PDV-a, kao i slanje upita i dobi-
janje odgovora vezano za PDV-e, zatim Vodič za PDV-a kao i 
mogućnost direktnog povezivanja sa stranicom Odjeljenja za 
makroekonomske analize Upravnog odbora UIO-a, koje redov-
no u elektronskoj formi izdaje OME BILTEN. 
U januarskom broju OME-Biltena između ostalog možete 
pročitati i analizu: Prelaz na sistem PDV-a-: implikacije na uvoz 
dobara, s posebnim osvrtom na iskustva zemalja u okruženju 
(Hrvatska i Srbija).

BIZNIS VIJESTI U FEBRUARU

Izvor: Bh: poslovni portal i dnevna štampa

ANALIZA KLASA: PRIVATNA KOMPANIJA 
OKOVANA SOCIJALNIM PROGRAMIMA 

Dioničko društvo Klas Sarajevo najveći je bh. 
proizvođač peciva i prehrambenih proizvoda od 
brašna kojem u 2006. godini definitivno neće 
„cvjetati ruže”. Klas naime sa svojim hljebom i ima 
ubjedljivo najveći tržišni udio. Međutim, početkom 
2006. godine u BiH uveden je porez na dodatnu 
vrijednost (PDV), kojim je otpočelo oporezivan-
je hljeba i brašna po stopi od 17 posto. Do tada 
su se hljeb i brašno u BiH oporezivali sa nultom 
stopom. 
Međutim, Vijeće ministara BiH je u želji da sa 
uvođenjem PDV-a i većim cijenama hljeba ne 
prouzrokuje socijalne nemire administrativ-
nim mjerama zabranilo povećanje cijena hljeba i 
brašna. Ta odluka se, naravno, odnosi i na Klas, čiji 
menadžeri su sa početkom primjene PDV-a mogli 
samo rezignirano konstatirati da će u 2006. godini 
biti teško i da će svjesno poslovati s gubicima. 

ENERGOINVEST POČEO SA POSLOM U IRAKU 
VRIJEDNIM 7,5 MILIONA DOLARA 

Energoinvest Sarajevo zaopčeo je sa realizacijom ugovora koji 
se odnosi na izgradnju trafostanica i dalekovoda u Iraku, vri-
jednost ukupno 7,5 miliona američkih dolara, saopšteno je iz 
ove kompanije. 
Počeli su pripremni radovi za izgradnju dalekovoda i trafosta-
nica, a realizacija će trajati šest mjeseci. Ugovor za ovaj posao 
potpisan je krajem prošle godine. 

KREDIT OD 55 MILIONA EURA ZA
ELEKTROENERGETSKU MREŽU U BIH 

Ministrica finansija i trezora BiH Ljerka Marić i di-
rektor grupacije za energiju Evropske banke za obno-
vu i razvoj (EBRD) Peter Reinger potpisali su Ugovor 
o kreditu za projekat modernizacije elektrodistributi-
vne infrastrukture širom zemlje. 
Iznos kredita je 55 miliona eura, od čega je 17 miliona 
eura za Elektroprivredu RS, a po 19 miliona eura za 
Elektroprivredu BiH i Elektroprivredu HZHB. 

MERCATOR GRADI TRGOVAČKI CENTAR U 
MOSTARU VRIJEDAN 11 MILIONA EURA  

Prva investicija Mercatora BiH u 2006. godini je izgradnja 
trgovačkog centra u Mostaru na površini od 9.500 kvadrat-
nih metara. Ukupna investicija novog Mercatora u Mostaru, 
koji će biti otvoren 1. jula ove godine je 11 miliona eura, a 
upošljavat će oko 80 radnika i imati 13 partnera, zakupaca. 
Mercator u našoj zemlji trenutačno ima četiri prodajna cen-
tra i to tri u Sarajevu, te prodajni centar u Tuzli, a u kojima 
radi više od 16.400 radnika s ostvarenim prihodima od pro-
daje oko 3,5 milijarde KM. 

U JANUARU U IZDAVAČKOJ DJELATNOSTI 
ZBOG PDV OTPUŠTENO 428 RADNIKA  

Sindikat grafičkih, izdavačkih i medijskih radnika BiH 
ponovno je zatražio od nadležnih državnih institucija 
uvođenje nulte stope na grafičku i izdavačku djelatnost. 
Mnoge kompanije zbog stope PDV-a od 17 posto na 
repromaterijal i izdavaštvo prinuđene su da odustaju od 
planiranih projekata, a zbog velikih izdvajanja za ovaj 
porez u mnogim kompanijama došlo je i do masovnijeg 
otpuštanja radnika. Tehnološkim viškom proglašeno je 
čak 428 radnika, a i mnogima iz te branše su umanjene 
plaće. 

STRIKCONSULTING: 
POMOĆ ŠVAJCARSKE 

DRVNOM SEKTORU BIH  

Švajcarska organizacija Business 
Humanitarian Forum (BHF) 
pokreće projekat za pomoć 
drvoprerađivačkom sektoru u 
BiH. Lokalni konsultant za pro-
jekat je StrikConsulting, firma za 
poslovno savjetovanje iz Sarajeva. 
Imajući za cilj povećanje konku-
rentnosti firmi u ovom sektoru, 
projekat nudi mogućnost kon-
takata i uspostavljanja poslovnih 
partnerstava sa zainteresiranim 
firmama iz Švajcarske i zemalja 
EU.

MICROSOFT NAJAVIO 
OTVARANJE UREDA U BiH

Predsjednik Microsofta za Jugoistočnu 
Evropu Goran Radman najavio je otva-
ranje ureda Microsofta u BiH, što će 
biti 57. ured te kompanije u svijetu. 
Za direktora Microsofta BiH imeno-
vana je Lejla Zukić-Krivdić. Primarna 
djelatnost Microsoftovog ureda u BiH 
biće usmjerena ka uspostavi i organi-
zaciji prodajne mreže, a obuhvatit će 
marketing, konzultantske usluge, or-
ganizaciju stručne i tehničke podrške, 
te lokalizaciju Microsoftovih proizvo-
da. Institucijama javnog i poslovnog 
sektora BiH pomaže u razvoju lokalne 
ekonomije, što će BiH omogućiti da 
upotrebom savremenih tehnologija 
ostvari konkurentsku prednost vlasti-
tog gospodarstva, a time osigura i bol-
ju poziciju na globalnom tržištu.

SAJAMSKE MANIFFESTACIJE

 Vanjskotrgovinska komora BiH u saradnji sa Privrednom komorom Kantona Sarajevo, a u okviru Plana 
aktivnosti za 2006. god. na promociji zajedničkog nastupa privrednika BiH na sajmovima u svijetu, organizuju 
zajednički nastup privrednika BiH na Međunarodnom sajmu – Agrofood, koji se održava od 26.-30.septembra u 
Skoplju – Republika Makedonija.

U okviru ovog sajma istovremeno se održavaju sljedeće manifestacije:
- 56. Međunarodni sajam hrane, pića i potrošnih dobara
- 56. Međunarodni sajam mašina i opreme za pakovanje i domaći transport
- 47. Međunarodni sajam duhana i mašina
- 34. Međunarodni sajam poljoprivredne industrije
- 15. Međunarodna izložba vina i žestokih pića
Altravita- Ekovita 2006
- 47. Međunarodni sajam narodne i tradicionalne medicine, medicinskog turizma, zaštite i
   unapređenja životne sredine, tehničko-tehnoloških dostignuća, organske hrane, parapsihologije,
   rekreativnog tjelesnog i duhovnog sporta i aktivnosti.

 Imajući u vidu da je Republika Makedonija naš značajan spoljnotrgovinski partner, a i zbog želje za 
povećanjem izvoza bosanskohercegovačkih roba u R Makedoniju, smatramo da bi učešće naših kompanija 
na ovoj sajamskoj manifestaciji bilo značajno kako za bosanskohercegovačke firme tako i za razvoj ukupne 
saradnje sa Republikom Makedonijom.
 U okviru održavanja ove sajamske manifestacije, a kao organizator zajedničkog nastupa privrede BiH 
na pomenutom sajmu organizovaće se i susreti privrednika i predstavnika komora između dvije zemlje. U 

tom cilju Vanjskotrgovinska komora i Privredna komora Kantona 
Sarajevo su spremne da pod povoljnijim uslovima omoguće nastup 
i prezentaciju privrednih dostignuća u ovim oblastima, a u okviru 
Međunarodnog sajma u Skoplju.
 Detalji (cijena 1 m2 štanda, prevoz, smještaj i sl.) će biti 
naknadno dogovoreni i zavisiće od ukupnog broja prijavljenih 
bosanskohercegovačkih firmi za učešće na ovom sajmu.

Za sve dodatne informacije možete se obratiti kontakt osobama 
Belma Jahović, tel: 033 250 141, mail: belmaj@pksa.com.ba, 
Amira Višnjić, tel: 033 250 105, mail: amirav@pksa.com.ba i 

Elma Kovačević, tel/fax: 033 202 649, mail: elma@komorabih.ba 

Zajednički nastup privrednika BiH na sajmu 
Agrofood i Altravita – Skoplje

Prijavite se!
Prijave za učešće na sajmu trebale 
bi da budu dostavljene u Privrednu 
komoru Kantona Sarajevo najkasnije 
do 10. marta 2006. godina na broj 
faksa: 033 666 718, kako bismo 
mogli pristupiti pregovorima 
sa organizatorom  sajma oko 
iznalaženja povoljnijih uslova 
zajedničkog nastupa privrede BiH 
na sajmu, te mogli dostaviti konačnu 
prijavu organizatoru do 01.04.2006.
god.

Energetika i 
energetski 

sektor

PUT KA EVROPSKOJ UNIJI

 BiH svoje elektroenergetske potrebe 
zadovoljava proizvodnjom električne energije iz 
vlastitih elektrana (10,8 TWh u 2002. godini) i za to 
koristi raspoložive hidropotencijale i domaći ugalj. 
Stanje domaće potrošnje omogućava i izvoz dijela 
proizvedene električne energije (prema podacima 
za 2002. godinu 1,1 TWh). Oko 60% el. energije 
proizvede se u termoelektranama, a ostalih 40% 
u hidroelektranama. Raspoloživi hidropotencijali 
procjenjuju se na moguću godišnju proizvodnju od cca 
22.000 GWh. Rezerve uglja se procjenjuju na preko 
četiri milijarde tona. Ipak, proizvodnja el. energije na 
današnjem nivou dovoljna je za zadovoljavanje vlastitih 
potreba samo kratkoročno. 
 U skladu sa europskim standardima cjelokupni 
sistem treba biti razdvojen na proizvodnju, prijenos i 
distribuciju el. energije. U BiH ovaj proces je u toku.  
 Pravni okvir na državnom nivou, koji regulira 
segment prijenosa stvoren je usvajanjem Zakona o 
osnivanju nezavisnog operatora sistema za prijenosni 
sistem u BiH  i Zakona o osnivanju Kompanije za prijenos 
el. energije u BiH (sl. Glasnik BiH, br. 35/04).  Ovim 
zakonima omogućeno je uspostavljanje neprofitnog 
i nezavisnog operatera sistema za upravljanje radom 
prijenosnog sistema el. energije u BiH (NOS), te 
kompanije za prijenos el. energije (ELEKTROPRIJENOS 
BIH). Do preuzimanja funkcije od strane NOS-a njegovu 
funkciju obavlja Zajednički elektroenergetski centar 
(ZEKC), koji djeluje na nivou BiH i to sa zadatkom da 
koordinira upravljanje elektroenergetskim sistemom. 
 U BiH trenutno djeluje Državna 
elektroenergetska regulatorna komisija (DERK), koja 
ima sjedište u Tuzi, te entitetske elektroenergetske 
regulatorne komisije sa sjedištem u Mostaru i Trebinju 
. 

Strategija daljeg razvoja ovog sektora 

 Strateško opredjeljenje BiH je aktivno učešće 
u energetskoj zajednici Jugoistočne Europe. BiH je 
zajedno sa ostalim zemljama JIE učesnica Atenskog 
procesa u okviru kojeg su potpisani memorandumi o 
razumijevanju od kojih se jedan odnosi na sektor el. 
energije, a drugi na plin. Cilj je osnivanje regionalnog 
tržišta koji će se postupno integrirati u tržište EU. 
Memorandumi su rezultirali stavljanjem nacrta 

Sporazuma o energiji zajednice (Energy Community 
Treaty of South East Europe – ECSEE), koji je napravljen 
po uzoru na Ugovor o osnivanju Europske zajednice, 
što znači da će energetska zajednica imati status pravne 
osobe, svoje institucije i stupit će na snagu nakon 
procesa ratifikacije u zemljama potpisnicama. 
 Sporazum o energiji zajednice koji je potpisan 
u Ateni 25. oktobra 2005 od strane Europske komisije 
i Ministarstva za energetiku zemalja Jugoistočne 
Europe treba biti ratificiran od strane Parlamenta BiH 
početkom 2006. godine.
 U cilju konsolidacije koraka koje BiH poduzima 
u cilju svoje integracije u regionalna energetska tržišta, 
zahtjevi iz Sporazuma o energiji zajednice trebali bi se 
blagovremeno provesti. Prema planu za 2006. godinu, 
predviđena je ratifikacija ugovora, zatim implementacija 
prelazne strategije za el. energiju i usvajanje prijelazne 
strategije za plin. 
 Planiran je također i dalji rad na Memorandumu 
o socijalnim aspektima te usvajanje pravila za rad 
Regionalnog energetskog informacionog centra (REIC) 
kao i Komisije za energetske regulatore (CEER).

Edukacije za BH privrednike

 U cilju brže i kvalitetnije implementacije 
Energetskog sporazuma Zajednice neophodno će biti 
prilagođavanje legislativi EU u ovom području, što je i 
jedan od razloga zbog kojeg je u februaru u Sarajevu 
održan seminar pod nazivom Sporazum o energiji 
zajednice. Seminar se održao pod pokroviteljstvom 
Europske komisije, TAIEX-a (Technical Assistence 

STANJE U BIH 

Proizvodnja električne 
energije na današnjem 
nivou dovoljna je 
za zadovoljavanje 
vlastitih potreba samo 
kratkoročno 

PUT KA EVROPSKOJ UNIJI

Information Exchange Instrument of the Institution 
Building Unit of the EC) i Privredne komore Belgija-
Luksemburg-Jugoistočna Europa. Cilj seminara je bio 
predstavljanje acquis-a na polju Sporazuma o energiji 
zajednice relevantnim institucijama u BiH, te kroz isti 
prenijeti iskustva koja mogu biti veoma značajna za BiH 
na njenom putu ka Europi. U prenošenju tih iskustava 
učestvovale su relevantne institucije iz Belgije, Slovenije, 
Poljske, Mađarske, Velike Britanije i Francuske. 
 U cilju prenošenja neophodne podrške za 
ratifikaciju i uspješnu implementaciju Sporazuma, 
veoma je važno pojasniti sve detalje koji se odnose na 
ovaj sporazum. Primarni zakon o energetici je reguliran 
direktivama 2003/54/EC i 2003/55/EC, ali je neophodno 
harmoniziranje svih sekundarnih legislativa i pravnih 
akata u polju obnovljive energije, kao i svih ostalih akata 
koji tretiraju zaštitu okoliša i konkurencije na polju 
poslovanja energijom. Sa ovog stanovišta najvažnije 
je osigurati transparentnost procesa provođenja 
sporazuma o energiji i veoma iscrpno razumijevanje 
ovog sporazuma od strane svih interesnih strana. 

Energetski trendovi – obnovljivi izvori 
energije 

 Centralni cilj energetske politike Europske 
komisije je razvoj obnovljive energije, posebno energije 
vjetra, vode, solarne energije i biomase. Za to postoji 
nekoliko razloga. Obnovljiva energija ima veoma važnu 
ulogu u reduciranju emisije karbon dioksida (CO2), što 
predstavlja  osnovni cilj Zajednice. 
 Povećanje korištenja obnovljive energije je 
veoma značajno u očuvanju balansa održivosti. Također 
je važno i osiguravanje izvora energije i snižavanje 
ovisnosti od uvoza energije. Srednjoročno i dugoročno 
očekuje se da će obnovljivi resursi biti konkurentni 
konvencionalnim izvorima energije. 

Pripremila: Dubravka Bošnjak
Izvori: www.eurostat.eu, www.europa.eu, 

www.dei.gov.ba 

U okviru VTK BiH uspostavljen je Euro info 
korespodentni centar. Osnovni zadatak Centra je 
pružanje informacija, davanje savjeta i pružanje raznih 
vidova pomoći privrednim subjektima odnosno malim i 
srednjim poduzećima u vezi sa različitim oblastima EU, 
odnosno jedinstvenog tržišta EU. 

 Ovaj Centar posebno dobiva na značaju imajući 
u vidu da su počeli pregovori BiH i EU o Sporazumu 
o stabilizaciji i pridruživanju, te da je prva runda 
pregovora uspješno okončana. Druga runda predviđena 
je za mjesec mart, te će se tom prilikom raspravljati o 
ekonomskim pitanjima. 
 Prezentacija je bila pripremljena isključivo za 
predstavnike privrednih komora u BiH, dok je službena  
inauguracija EICC planirana za mjesec mart t.g. 
 Cilj ove prezentacije bio je predstavljanje 
planiranih aktivnosti ovog Centra, ali i preliminarni 
dogovori sa predstavnicima komora o razvijanju 
međusobne suradnje u smislu razmjene informacija i 
baza podataka, gdje bi EICC prosljeđivao sve relevantne 
informacije za komore, a zauzvrat također dobivao 
informacije koje imaju komore. 
 Predstavnici komora su posebno naglasili 
značaj dobivanja informacija koje se odnose na projekte 
EU, iz kojih bi se osiguralo financiranje jednog dijela 
aktivnosti komora. Također, podržana je ideja da se 
nakon uspostavljanja web stranice EICC-a, napravi link 
na stranicama komora koji bi informirao privrednike o 
tome, te im se omogućio izlazak na stranicu. 
 Aktivnosti EICC-a su informiranje poduzeća 
o EU odnosno unutarnjem tržištu EU, davanje savjeta 
i pružanje pomoći malim i srednjim poduzećima, 
edukacija, traženje partnera (ponuda/tražnja za koju 
je urađen i adekvatan obrazac koji trebaju popuniti 
kompanije koje traže partnera), projekti i sl. Trenutno 
EICC ima troje uposlenih, a tendencija je da se taj broj 
poveća.  

Dubravka Bošnjak                                                

Prezentiran 
Euro info 

korespodentni 
centar BiH 

BESPLATAN PRIMJERAK

EU & WTO & BiH

Domaća legislativa

BOSNA I HERCEGOVINA 
Zakon o izmjenama i dopunama Zakona o administrativnim taksama («Sl.glasnik BiH», broj 8/06)

FEDERACIJA BIH
Odluka o odgovornosti za kontrolu i naplatu akcize i poreza na promet («Sl. novine F BiH», broj 1/06)
Odlukla o izmjenama i dopunama Odluke o minimalnim standardima za upravljanje koncentracijom 
rizika banaka («Sl. novine F BiH», broj 1/06)

•

•
•

EU VIJESTI…
• Delegacija Europske komisije (EC) koju su 
činili Jose Manuel Barroso, predsjednik EC, Olli Rehn, 
komesar za proširenje i Mike Lee, šef Direktorata za 
proširenje službeno je posjetila BiH i obavila razgovore 
sa čelnicima Vijeća Ministara BiH. U toku razgovora 
naglašeno je da Bosna i Hercegovina, ukoliko želi 
postati članicom EU, mora zadovoljiti osnovne principe, 
a to su efikasnost, funkcionalnost i zaštita ljudskih 
prava. Početak pregovora o Sporazumu i stabilizaciji i 
pridruživanju (SAA) otvorio je novu fazu u odnosima 
između BiH i EU, ali ne bi trebao donijeti opuštanje u 
provođenju reformi u BiH. 
• Europski parlament (EP) usvojio je rezoluciju 
kojom se vlasti u BiH pozivaju da prevladaju religiozne 
i etničke podjele i usvoje ustavne promjene kojima 
će se ojačati država i pojednostaviti politički sistem. 
Rezolucijom je EP pozvao EU da pojača pritisak na 
vlasti u BiH da ustavnim promjenama kreiraju efikasnu, 
transparentnu i stabilnu državu koja je sposobna usvojiti 
i primijeniti standarde EU.  
• Sporazum o regionalnoj zoni slobodne trgovine 
mogao bi stupiti na snagu početkom 2007. godine. 
Direktor Direkcije za europske integracije BiH Osman 

Topčagić smatra da bi regionalna zona slobodne trgovine 
Zapadnog Balkana, koju je inicirala Europska komisija, 
pojednostavila poslovanje u regiji, ali i omogućila lakši 
plasman robe s ovog područja na tržište EU. Predviđeno 
je da ministri trgovine zemalja regije do polovine ove 
godine dogovore taj multilateralni sporazum, koji bi 
zamijenio postojeće bilateralne ugovore o slobodnoj 
trgovini. 
• Pregovori između BiH i EU o SAA-u počeli su 
dobro i u Briselu je zaključeno da se BH strana dobro 
pripremila za početak pregovora. Specijalni koordinator 
Pakta o stabilnosti Erhard Busek obavio je posjetu BiH 
i rekao da je veoma važno zaključiti pregovore o SAA  
što prije, jer je to veoma važan korak napretka BiH.  

WTO VIJESTI…
• U okviru WTO-a Amerika je objavila da će 
zemljama u razvoju donirati 100.000 američkih dolara 
iz kase državne pomoći za standarde koji se odnose na 
hranu, životinje i biljke. Cilj je pomoći ovim zemljama da 
implementiraju međunarodne sanitarne i fitosanitarne 
standarde koji se odnose na sigurnost hrane, kao i 
zdravlje biljaka i životinja.  

Sve o javnoj nabavci
na Internetu

http://www.javnenabavke.ba

Sajt predstavlja Program podrške sistemu javnih 
nabavki u Bosni i Hercegovini (EUPPP) (Efikasnost 
korištenja javnih sredstava-Program javnih nabavki 
EU za BiH).Ovaj projekat finansira se iz sredstava 
CARDS programa i traje od novembra, 2004. do 
oktobra, 2006.godine. 

Važeća legislativa 
(Zakon o javnim nabavkama Bosne i Hercegovine;  
Uputstvo o primjeni Zakona o javnim nabavkama 
Bosne i Hercegovine; Lista ugovornih organa, po 
kategorijama, koji su obavezni primjenjivati Zakon o  
javnim nabavkama BiH ; Uputstvo o načinu pripreme 
obavještenja o nabavci, o dodjeli ugovora i poništenju 
postupka nabavke;  Obavještenje o nabavci - Aneks 1 
(MS WORD)   (PDF); Obavještenje o dodjeli ugovora 
- Aneks 2 (MS WORD)   (PDF); Obavještenje o 
poništenju procesa nabavke; Aneks 3 (MS WORD)   
(PDF); Uputstvo o načinu vođenja zapisnika o otvaranju 
ponuda; Zapisnik sa otvaranja ponuda (MSWORD)   
(PDF);  Zakon o izmjenama i dopunama Zakona o 
javnim nabavkama Bosne i Hercegovine.) 

Smjernice/Instrukcije za primjenu 
zakona

Standardna pisma u postupcima javnih 
nabavki

Poziv na tender u ograničenom postupku

•

•

•

i pregovaračkom postupku uz obavještenje o 
javnoj nabavci; Konkurentski zahtjev za ponude; 
Poziv na pregovaranje (pregovarački postupak 
bez objavljivanja obavještenja); Standardni obrazac 
zahtjeva za učešće; Informacija o odbijanju zahtjeva za 
učešće u (ograničenom postupku) (pregovaračkom 
postupku sa obavještenjem); Informacija o prekidu 
procedure javne nabavke; Standardno pismo o 
odbijanju ponude; Standardni obrazac pisma za 
najuspješnijeg ponuđača; Standardni obrazac pisma 
neuspješnom ponuđaču

Standardna tenderska dokumentacija za 
ugovore o javnoj nabavci putem:

- otvorene procedure (pojedinačno kod 
nabavke roba, usluga, radova)

- ograničene procedure (pojedinačno 
kod nabavke roba, usluga, konsultantskih 
usluga,  radova)

- pregovaračke procedure (pojedinačno 
kod nabavke roba, usluga, radova)

Obavještenja o  nabavci, dodjeli ugovora i 
poništenju procedure. Pretraga obavještenja 
je moguća po robama, uslugama, radovima i 
datumu.

Dokumenti:
- Zakon o javnim nabavkama (158 str. PDF 

format)
- Podzakonska Akta I (264 str. PDF format)
- Direktive Evroske unije o javnim nabavkama 

(348 str. PDF format, na našem jeziku)

Pripremila: Rusmira Mandić

•

•

•


